
1.  BARANAK KAMBIANG








Kaik bakaik aka baringin,

diateh bukik tampek tumbuahnyo;

Kaba curito kami salin,

curito guru dahulunyo.



Siakoh tasabuik dalam curito,

duo urang misikin balaki bini,

nan surang lah tuo dan surang gaek,

tapi alah salamo hiduik,

balun panah mandapek anak.



Lamo tapikia-pikia dek kaduonyo,

kok mati beliau isuak,

siakoh pangganti katurunan,

tando lai hiduik ateh dunia,

bak itu juo nan biaso,

adat hiduik baranak pinak,

sudah bapinak ba cucu pulo,

panyambuang katurunan salamonyo.



Ado kapado suatu malam,

bulan nan sadang bileh panuah,

bulan ampek baleh bak kato urang,

tarang kasadonyo dunia nangko

bakatolah si laki kapado bininyo;

